
18 ja oidnim su, ja son munji celki: gača, ja vuolge hoapost Jerusalamest erit, dastgo du duođaštusa muo birra æi si vuosstaivalde.

19 Ja mon celkkim: hærra, si dittek ješ, giddagassi mon bigjim, ja synagogai sist rissimen legjim sin, guđek du ala ossku,

20 ja go Stephanus, du duođaštægjad, varak golgatuvvujegje, de maida mongis lut čuǯǯum, ja buorren adnim su goddujume, ja gæččosam valddim sin biftasid, guđek su goddemen legje.

21 Ja son munji celki: vuolge; dastgo gukas mon du vuolgatam bakkeni lusa.

22 Mutto si gulle su gidda dam sane ragjai, ja si jenasek bajedegje, ja celkke: javkad daggar ædnam ald erit! dastgo i hæive, atte son oaǯǯo ællet.

23 Mutto go si čurvvu, ja biftasid bagjelistæsek erit balkestegje, ja saddoid aibmoi balkestegje,

24 de alemus oaivveolmai su ladnai dolvvujuvvut gočoi, ja rissim boft su suoratallat gočoi; vai oǯuši diettet, man aššest si nuft čuorvvomen legje su vuosstai.

25 Mutto go si baddidi su čadne, de celki Paulus oaivveolbmai čuođe bagjel, gutte lut čuoǯoi: lægo digjidi lovalaš romalaš olbma rissit, ja vela duobmekættai?

26 Mutto go oaivveolmai čuođe bagjel dam gulai, de son alemus oaivveolbma lusa manai, ja sunji dam muittali, ja celki: varot ječčad, maid daǥak; dastgo dat olmuš romalaš olmuš læ.

